ҚАЗАҚСТАН РЕСПУБЛИКАСЫНЫҢ АЗАМАТТЫҒЫНА ҚАБЫЛДАУ НЕМЕСЕ АЗАМАТТЫҒЫН ҚАЛПЫНА КЕЛТІРУ КЕЗІНДЕГІ ТЕСТІЛЕНУШІЛЕРДІҢ ІС-ӘРЕКЕТ АЛГОРИТМІ


	Кезеңдер
	Тестіленушілердің іс-әрекеті

	Өтініштерді қабылдау мерзімдері
	2024 жылғы 6-11 қараша аралығында.

	Ағымдағы жылғы тестілеу өткізу  мерзімі
	2024 жылғы 12-20 қараша аралығында.

	Тестілеу өткізілетін қалалар
	Астана, Алматы, Шымкент, Ақтөбе, Семей, Қарағанды қалалары

	Тестілеуге қатысу үшін өтініш беру
	Тестіленуші тестілеуге қатысу үшін өтінішті Ұлттық тестілеу орталығының ақпараттық жүйесі арқылы онлайн түрде береді.
Тестілеуге қатысуға өтініш беру үшін тестіленушіге:
     - app.testcenter.kz сайтына кіру және интерфейс тілін таңдау (қазақ/орыс);
     - өтініштер беру жүйесіне электронды пошта арқылы тіркелу (Ұлттық тестілеу орталығынан келген хатта міндетті түрде электрондық поштаны растау міндетті);
    - өтініштерді беру жүйесінде алынған логин мен пароль арқылы авторизациядан өту (логин мен пароль көрсетілген хатты өшіруге болмайды);
    - ЖСН көрсетіп, «Іздеу» батырмасын басу (А.Т.Ә. автоматты түрде шығады); 
· байланыс телефоны нөмірін көрсету;
    - «Өтініш беру» парақшасына өтіп, «Қазақстан Республикасының азаматтығына қабылдау немесе азаматтығын қалпына келтіру кезіндегі тестілеуді» таңдау;
· тестілеуді тапсыру тілін таңдау: қазақ немесе орыс;
· тестілеуді тапсыру қаласын таңдау: Астана, Алматы, Шымкент, Ақтөбе, Семей және Қарағанды қалалары; 
· тестілеу тапсыру күні мен уақытын таңдау;
· мүгедектіктің болуы/болмауы туралы деректер мүмкіндігі шектеулі (мүгедек) тестіленушілер мүгедектігі туралы анықтаманы және көмекшінің деректерін тіркеу;
    - тестілеуді өткізу қағидаларымен танысып, келісетінін растау;
    - төлем жасау әдісін таңдап, тестілеуге төлем жасау қажет.
      Тестілеуге қатысу құны 14693 теңгені құрайды. 
Барлық кезеңдерді сәтті аяқтағаннан кейін «Өтініш сәтті қабылданды!» деген мәлімдеме шығады.
Өтініштерді қабылдау базасы жабылғаннан кейін таңдалған тестілеуді тапсыру қаласы өзгертілмейді.
Тестілеуді өткізу пункті, күні және уақыты туралы ақпарат тестіленушінің жеке кабинетінде «Менің іс-әрекетім» бөлімінде қолжетімді болады.
Тестілеуге қатысудан бас тартқан жағдайда өтініштерді қабылдау базасы жабылғанға дейін тестіленуші өзінің өтінішін жеке кабинетінде жоюы қажет. 
Өтініштерді қабылдау жабылғаннан кейін тестілеу үшін жасалған төлем қайтарылмайды.

	Өтініштерді қабылдау базасы жабылғанға дейін берілген өтінішке өзгерістер енгізу.

	Берілген өтінішке өзгеріс енгізу қажет болған жағдайда (тестілеу тапсыру тілін, қаласын өзгерту) өтініш қабылдау базасы жабылғанға дейін тестіленушіге өзгеріс енгізуге мүмкіндік беріледі.
Ол үшін:
1) «Менің іс-әрекетім» бөліміне өту;
2) өтінішті ашып, «Өтінішті өндеу» батырмасын басу;
3) өзгерістер енгізу;
4) түзетуден кейін «Сақтау» батырмасын басу қажет.

	Ақша қаражатын қайтару
	Ақша қаражатын қайтару келесі жағдайларда жүзеге асырылады: 
- тестілеуге қатысудан бас тарту және өтініштерді қабылдау базасы жабылғанға дейін тестілеуге берілген өтінішті жою; 
- дәлелді себептер бойынша (денсаулық жағдайы бойынша және тізбесі «Неке (ерлі-зайыптылық) және отбасы туралы» Қазақстан Республикасы Кодексі                        1-бабының 13) тармақшасында айқындалған жақын туыстарының қайтыс болуы және туыстық байланысты растайтын құжаттарды ұсынуы) тестілеуге келмеуі.
Тестіленуші ақша қаражатын қайтару үшін өтініш жазып, «Денсаулық сақтау саласындағы есепке алу құжаттамасының нысандарын бекіту туралы» Қазақстан Республикасы Денсаулық сақтау министрінің міндетін атқарушының 2020 жылғы                         30 қазандағы № ҚР ДСМ-175/2020 бұйрығымен бекітілген еңбекке уақытша жарамсыздық парағы немесе 025/у немесе 026/у нысан бойынша медициналық анықтаманы не болмаса жақын туыстарының қайтыс болғанын растайтын және туыстық байланысты растайтын құжаттарды ұсына отырып, Ұлттық тестілеу орталығының uto@testcenter.kz, nct_pvo@mail.ru электронды пошталарына жіберуі қажет. 
Өзге анықтамаларды ұсынған жағдайда тестілеу үшін төлем қайтарылмайды.
Тестілеу үшін төленген ақша қаражаты тестілеуге өтініш берілгеннен кейінгі 1 жылға дейінгі мерзімде, келесі құжаттарды ұсынғаннан кейін қайтарылады:
1) тестілеу үшін төлемді қайтару туралы тестіленушіден өтінішті;
2) тестілеуге қатысуға арналған төлем туралы түбіртекті;
3) жеке куәліктің көшірмесін;
4) төлем картасының көшірмесін;
5) банктің реквизиттерін көрсете отырып, 20 таңбалы есепшотын;
6) негізделген себептер бойынша тестілеуде болмау себебін растайтын құжаттарды ұсынған кезде қайтарылады.
Көрсетілген құжаттардың біреуі болмаған жағдайда өтініш қарастырылмайды.
Тестілеу үшін төленген төлем деректер базасы жабылғаннан кейін қайтарылмайды.

	Мүмкіндігі шектеулі (мүгедектігі бар) тестіленушілерге
	Мүмкіндігі шектеулі (мүгедектігі бар) тестіленушілер тестілеуге өтініш берген кезде мүгедектікті белгілеу туралы құжаттың қазақ немесе орыс тілдеріндегі нотариалды куәландырылған аудармасын ұсынады.	 
Мүгедектікті белгілеу жөніндегі құжатты ұсынған кезде мүмкіндігі шектеулі (мүгедектігі бар) адамдарға қазақ филологиясы, Қазақстан тарихы және құқықтану саласының маманы болып табылмайтын, ымдау тілін меңгерген жеке көмекшінің қатысуына рұқсат беріледі. Көмекшінің (бар болған жағдайда) білімі туралы деректер мен растайтын құжаттары тестілеуге өтініш берген кезде ұсынылады.  
Мүмкіндігі шектеулі адамдарға (мүгедектігі бар) тестілеу үшін қосымша 30 (отыз) минут беріледі.

	Тестілеуді өткізу туралы ақпаратпен танысу
	Тестілеуді өткізу күні, уақыты және орны туралы ақпаратпен тестіленуші app.testcenter.kz сайтындағы жеке кабинетінде «Менің іс-әрекетім» бөлімінде таныса алады.

	Тестілеуді өткізу күні 
	Тестіленуші тестілеуге белгіленген күні кіргізу белгіленген уақытында келеді. Тестіленушіде өзімен бірге қалам және тестілеуден өту үшін төмендегі қажетті құжаттардың түпнұсқалары болуы қажет:  
1) азаматтығы жоқ адамның куәлігі немесе шетелдік паспорт; 
2) шетелдіктің Қазақстан Республикасында тұруға ықтиярхаты. 
Тестіленуші жеке заттарды сақтауға арналған орынға өтіп, жеке заттарды ұяшық шкафында қалдырады.

	Тестіленушілерді тестілеуге кіргізу
	Тестілеуді өткізу пунктіне тестіленушілерді кіргізу жеке басын куәландыратын құжаттың негізінде бір-бірден жүзеге асырылады. Тестіленуші рамалық және қол металл іздегіштері арқылы өтеді.
Тестіленушіге келесі тыйым салынған заттарды өзімен бірге: ұялы телефондарды, планшеттерді, iPad (Айпад), iPod (Айпод), SmartPhone (Смартфон), ноутбуктерді, плейерлерді, модемдерді (мобильді роутерлер), радио-электрондық байланыстың кез келген түрлерін, оның ішінде (Wi-Fi (Вай-фай), Bluetooth (Блютуз), Dect (Дект), 3G (3 Джи), 4G (4 Джи), 5G (5 Джи), смарт сағаттарды, сымды және сымсыз құлаққаптарды, шпаргалкаларды, оқу-әдістемелік әдебиеттерді алып кіруге рұқсат етілмейді.
Металл іздегішпен тексеру кезінде көрсетілген тыйым салынған заттардың бірі анықталған жағдайда тестілеу әкімшісі тестілеу өткізу пунктінің ғимаратына кіреберісте тестілеу барысында қолдануға тыйым салынған заттың табылуы және тестіленушінің ғимараттан шығарылуы туралы акті жасап, нәтижесінде тестіленуші тестілеуге қатысуға өтініш берген күннен бастап 6 (алты) ай ішінде осы тестілеуге жіберілмейді.
Тестілеуге кіргізу барысында бөгде адам анықталған кезде тестілеу әкімшісі тестілеуге кіргізу барысында немесе тестілеу барысында бөгде тұлғаның анықталуы туралы акті жасап, нәтижесінде тестіленуші келесі тестілеуге қатысуға өтініш берген күннен бастап 6 ай ішінде осы тестілеуге жіберілмейді.

	Тестіленушілерді компьютерлік сыныпта отырғызу тәртібі
	Тестілеу әкімшісі тестіленушілерді аудиторияға (компьютерлік сыныпқа) кезекпен кіргізеді. Тестіленушілерді компьютерлік сыныпта отырғызу отырғызу парағына сәйкес қатаң түрде жүргізіледі.
Жеке басы сәйкестендірілгеннен кейін, тестіленуші отырғызу парағында көрсетілген нөмірге сәйкес орынға отырады және оған сәйкес орында отырғанын растай отырып, отырғызу парағына қол қояды.
Тестілеу әкімшісі нұсқаулық өткізеді және аудиториядағы тәртіп сақтау ережесімен таныстырады. 
Тестілеуді өткізу барысында бөгде тұлға анықталған кезде тестілеу әкімшісі бақылаушылармен (бар болған жағдайда) бірлесіп тестілеуге кіргізу барысында немесе тестілеу барысында бөгде тұлғаның анықталуы туралы актісін жасайды.
Бөгде адам аудиториядан шығарылады. Тестіленушіге тестілеуді аяқтауға рұқсат етілмейді және тестіленушінің жауаптары өңделмейді. Тестілеу аяқталған кезде тестіленушінің нәтижелері жойылады.
Тестілеу барысында өз орнына бөтен тұлғаны кіргізген тестіленушілерге тестілеуге өтініш берген күннен бастап 6 (алты) ай мерзімге шеттетіледі.

	Тестілеу кезінде тестіленушіге арналған ережелер
	Тестілеу өткізу барысында тестіленушіге:
1) аудиториядан (компьютерлік сыныптан) тестілеу әкімшісінің рұқсатынсыз шығуға;
2) төтенше, форс-мажорлық жағдайларды және (немесе) тестіленушінің денсаулығына байланысты жағдайларды қоспағанда, тестілеудің соңғы сағатында аудиториядан (компьютерлік сыныптан) шығуға;
3) сөйлесуге, бір орыннан екінші орынға ауысуға;
4) құжаттармен, кез келген тыйым салынған заттармен және тестіленушіге жұмыс үшін берілген А4 форматтағы парақпен алмасуға;
5) тестілеу материалдарын, құжаттарды және тест тапсырмаларымен жұмыс үшін берілген А4 форматындағы парақты аудиториядан (компьютерлік сыныптан) алып шығуға, бүлдіруге;
6) аудиторияға (компьютерлік сыныпқа) тыйым салынған заттарды алып кіруіне және/немесе қолдануына; 
7) тестілеу алдында немесе тестілеу кезінде шулауға;
8) тестілеу тапсырмаларының мазмұнын талқылауға және жария етуге;
9) тестілеу кезінде пайдаланылатын техникаға және қауіпсіздік жүйесіне қасақана зиян келтіруге рұқсат етілмейді.
Тестіленуші тәртіп сақтау ережелерін бұзған жағдайда тестілеу әкімшісі бақылаушылармен (бар болған жағдайда) бірлесіп, аудиторияда тыйым салынған заттың тәркіленуі және тестілеу барысында тәртіп сақтау ережесін бұзғаны немесе  тестілеу жүйесіне араласқаны үшін тестіленушіні аудиториядан шығару туралы акті жасайды. Тестіленушіге тестілеуді аяқтауға рұқсат етілмейді және  тестіленушінің жауаптары өңделмейді. Тестілеу нәтижелерін алған кезде тестіленушінің нәтижелері жойылады.

	Тестілеуді өткізу тәртібі
	Тестіленуші тестілеу жүйесіне әрбір кіру және одан шығу кезінде, сондай-ақ тестілеу аяқталғаннан кейін компьютерде орнатылған фронтальды камера арқылы адам бетінің көлемдік-кеңістіктік формасының сканері арқылы авторизациялаудан өтеді.
Тестілеуді бастау үшін тестіленуші:
1) тестілеу жүйесіне кіру үшін логин және құпия сөзді енгізу немесе  ЖСН енгізу және компьютерде орнатылған фронтальды камера арқылы адам бетінің көлемдік-кеңістіктік формасының сканері арқылы авторизациялаудан өтуі;
2) тестіленушінің тестілеу деректерінің дұрыстығын растауы; 
3) тестілеу өткізу тәртібімен танысуы және растауы;
4) «Кіру» батырмасын басқаннан кейін тестілеу тапсыруға кірісуі қажет.
Тест тапсырмаларын шешу бойынша жұмысты орындау үшін әрбір тестіленушіге А4 форматындағы қағаз беріледі, оны тестілеу аяқталғаннан кейін тестілеу әкімшісіне тапсыру қажет.
Тестіленуші бөлімдерді тапсыру кезектілігін өз бетінше таңдайды. Тестіленушінің тест тапсырмалары арасында ауысу, бұрын таңдалған жауаптарды өзгерту мүмкіндігі бар.
Тест тапсырмаларының нысаны - бір дұрыс жауабы бар тапсырма.
Бір тест тапсырмасы 1 балмен бағаланады.
Тест тапсырмаларының жалпы саны – 100, оның ішінде:
1) Қазақ тілі бойынша – 60, оның ішінде: тыңдалым бөлігі бойынша – 20, оқылым бөлігі бойынша – 40;
2) Қазақстан Республикасы Конституциясының негіздері бойынша – 15;
3) Қазақстан тарихы бойынша – 25.
Тестілеуге берілетін  жалпы уақыт 2 сағат 10 минутты құрайды.
Мүмкіндігі шектеулі адамдарға (мүгедектігі бар) тестілеу үшін қосымша 30 минут беріледі.
Тестілеу бойынша шекті балл – кемінде 60 балл, оның ішінде бөліктер бойынша:
1) [bookmark: _GoBack]Қазақ тілі бойынша кемінде 36 балл;
2) Қазақстан Республикасы Конституциясының негіздері бойынша –  кемінде 9 балл;
3) Қазақстан тарихы бойынша – кемінде 15 балл.
Техникалық себептер бойынша апелляцияға өтінішті тестіленуші тестілеуден өту барысында береді.
Техникалық себеп бойынша апелляция тест тапсырмасы шартының фрагменті (мәтін, сызба, суреттер, кестелер) болмаса, соның нәтижесінде дұрыс жауапты анықтау мүмкін болмағанда қаралады. 
 Апелляцияға арналған өтініште көрсетілген нақты фактілер қарастырылуға жатады. 
Тестілеудің аяқталғанын тестіленуші «Тестілеуді аяқтау» батырмасын басу арқылы растайды.
Тестілеу аяқталғаннан кейін дербес компьютер экранында оның жауаптарының нұсқасы мен дұрыс жауаптар коды көрсетілген талдау картасы, сондай-ақ әрбір сұрақ және бөлімдер бойынша жиналған балдар саны мен тестілеудің жалпы балы көрсетіледі.
Тестілеуді тапсыру кезеңінде оны қайта тапсыруға жол берілмейді.
Тестілеу қорытындысы бойынша шетел азаматтары мен азаматтығы жоқ адамдарға шекті балды еңсергенде қазақ тілінде электрондық сертификат беріледі. Шекті балды еңсермегенде сертификат берілмейді. Тестілеу аяқталғаннан кейін сертификат тестіленушінің жеке кабинетінде қолжетімді (апелляцияға өтініш берген тестіленушілерді есепке алмағанда) болады.

	Апелляцияға өтініш 
	Апелляция тест тапсырмаларының мазмұны бойынша келесі мәселелерді қарастырады:
1) дұрыс жауап дұрыс жауаптар кодымен сәйкес келмесе;
2) дұрыс жауап болмаса;
3) ұсынылған жауаптардың ішінде екі немесе одан да көп дұрыс жауап болса (дұрыс жауаптарды көрсету);
4) тест тапсырмалары дұрыс құрастырылмаса.
Техникалық себептер бойынша:
1) тест тапсырмаларында фрагмент немесе мәтін болмаса;
2) тест тапсырмаларының (мәтін, схемалар, суреттер, кестелер) шарттары болмағандықтан, дұрыс жауапты айқындау мүмкін болмаса.
Апелляцияға берілген өтініште баяндалған нақты фактілер қарауға жатады. Тест тапсырмаларын қайта қарау үшін мазмұны бойынша өтініш берген кезде тестіленуші дәлелді негіздемені (толық түсініктеме) көрсетеді. Дәлелді негіздеме (толық түсініктеме, тапсырмаларды қадамдық шешу) көрсетілмеген өтініш қарауға жатпайды.
Тестіленуші апелляцияға өтінішті ҰТО ақпараттық жүйесі арқылы:
· техникалық себептер бойынша – тестілеу барысында «Техникалық себептер бойынша апелляция беру» батырмасы арқылы;      
· мазмұны бойынша – тестілеу аяқталғаннан кейін 30 (отыз) минут ішінде береді.
Апелляцияны апелляциялық комиссия 5 (бес) жұмыс күн аралығында қарап, шешім шығарады. 
Апелляциялық комиссияның шешімі түпкілікті болып табылады және қайта қарауға жатпайды.
Апелляция нәтижелері тестіленушінің www.app.testcenter.kz сайтындағы жеке кабинетінде көрсетіледі.

	Тестілеуді өткізу кезеңінде келесі күндердің бірінде тестілеуге қатысу мүмкіндігін беру
	Өтініш берген, бірақ белгіленген күні тестілеуге қатыспаған тестіленушіге тестілеуді өткізу кезеңінде (лек пен аудиторияда орын болған жағдайда) келесі күндердің бірінде қатысу немесе келесі дәлелді себептер бойынша ақша қаражатын қайтару мүмкіндігі беріледі:
1) денсаулық жағдайы бойынша «Денсаулық сақтау саласындағы есепке алу құжаттамасының нысандарын бекіту туралы» Қазақстан Республикасы Денсаулық сақтау министрінің міндетін атқарушының 2020 жылғы 30 қазандағы № ҚР ДСМ-175/2020 бұйрығына сәйкес 025/у немесе 026/у нысан бойынша еңбекке уақытша жарамсыздық парағы немесе медициналық анықтама болған кезде;
2) тізбесі «Неке (ерлі-зайыптылық) және отбасы туралы» Қазақстан Республикасы Кодексі 1-бабының 13) тармақшасында айқындалған жақын туыстарының қайтыс болғанын растайтын құжаттар болған кезде.
Тестіленуші тестілеу күнін ауыстыру туралы өтініш жазып, растайтын құжаттарды тіркеп, Ұлттық тестілеу орталығының uto@testcenter.kz, nct_pvo@mail.ru электронды пошталарына жіберуі қажет.

	Тестілеудің электрондық сертификаты
	Тестілеу қорытындысы бойынша шетел азаматтары мен азаматтығы жоқ адамдарға шекті балды еңсергенде қазақ тілінде электрондық сертификат беріледі. 
Шекті балды еңсермегенде сертификат берілмейді. Электрондық сертификат тестілеу аяқталғаннан кейін және (немесе) апелляцияға шағым қаралғаннан кейін (апелляцияға берген жағдайда) жеке кабинетінде қолжетімді болады.
Электрондық сертификатты растау ҰТО-ның https://certificate.testcenter.kz сайты ЖСН мен тестіленушінің жеке кодын (ТЖК) енгізу арқылы мүмкін болып табылады. ТКЖ тестіленушінің жеке кабинетінде «Менің іс-әрекетім» бөлімінде қолжетімді болады.
Электрондық сертификаттың жарамдылық мерзімі берілген сәттен бастап 2 (екі) жылды құрайды.

	Байланыс телефондары
	Call center: 69-50-69 

Қазақ тілі тест тапсырмалары бойынша:
69-52-96, 69-52-84, 69-52-85, 

Қазақстан Республикасы Конституциясының негіздері және Қазақстан тарихы тест тапсырмалары бойынша:
69-52-66, 69-52-83 

Тестілеуді өткізу сұрақтары бойынша: 
69-50-97, 69-50-98

